
WH ATDI iad air bord air an ath mhad-
i uinn, ’s Calum a seinn “An null o na

h-eileanan *dh’ America gun tid sinn.”
=9. Cha robh bataichean na smuid cho
pailt s an am gin ’s a tha iad an divgh. B ann
an 1819 a chaidh a cheud té tarsuinn a chuain
mhoir gu ruige America. Agus bliadhnachan na
dheigh sin b'e ’n t-seann doigh a b’ fhearr, agus
bha daoine smaointean bu chinntiche, na 'n dbigh
tr mhinadarra, anns nach robh, bha iomadh
duine glic a smaointean, ach dracidheachd agus
sgoil-dhubh. Mar sin ’s ¢ long-shedl dha 'm W
ainm an Eala Thuathach a bha dol a threobhadh
nan tonn leis na h-dganaich, agus mu 'n robh iad
fad o thir fhuair iad a mach gu’m b’ ole a fhreag-
radh a h-ainm dhith; oir cha robh dad a chumadh,
no idir do dhreach an edin statail sin air an
t-seana luing dhuibh so.

“ Nam biodh a baisteadh agamsa,” arsa Calum,
“ bhristinn botul de dh’ uisge salach mu 'n t-sroin
aice, agus bheirinn an Tuba Tulagach mar ainm
oirre | ”

% Tha thu ceart, a Chalum,” ars’ Aonghas; s e

=k’ fhearra fhreagradh -oirre g deble- DEdir.

iginn iomadh uair a dhol a mach ’ga putadh.
Nach bochd nach rachadh againn air a chas a
ghabhail, ’s db’ fhagamaid ann a sud i. Mar a
dean i na ’s fhearr na so bidh cinn ghlas againn
mu ’'n ruig sinn Ameriea.”

“Nam biodh an t-seann chliath-luaidh a bhiodh
agam a sebladh air luba-nan-tunnag, an uvair a
bha mi nam bhalach, agam,” arsa Calum, ©rach-
ainn a dh’ fheuchainn reis rithe. Cha chreid mi
gu 'm bheil rodan fhéin air bord, agus chuala mi
gur droch comharradh sin.”

An uair a bha iad tri seachdainean a sebladh
dh’ éirich gaoth laidir o'n ear feasgar Di-mdirt,
’s mu ghlasadh an latha Di-ciaduin bha i na
rag-stoirm, a chuireadh long a b fhearr na ’'n
t-seann Eala Thuathach gu dulan. Ann am
beagan fdine bha i ruith fo chruinn riisgte, an
taobh a thogradh an stoirm ’s na tuinn-mhéra,
coltach ri guala famhaire, a stitiireadh. Thainig
na slatan-mullaich a nuas, ’s gach ball is treallaich
a bhuineadh dhaibh, gu clar-uachdar na luinge.
An am dha so tuiteam, thachair do Chalum gu
tubaisteach a bhith na sheasamh aig bun a
chroinn, ’s chaidh a ghlacadh gu teann, cruaidh
’san acthuinn mharbhtich so, mu 'n d’ fhuair e
teicheadh. Ach gu fortanach bha ’charaid, Acn-
ghas, dluth ’s an am, agus le neart a chur ioghn-
adh gu ledr air an fheadhainn a chunnaic e,
fhuair e Calum as an rib bhais anns an robh e.
An uair a fhuair Calum anail, thuirt e, “O,
Aonghais, 's thad’ o'n a chuala mi, an uair a
bhiodh duine ’ga bhathadh, no ’n gibhadh mor
sam hith, ’s e falcinn a bhiis m’a choinneamh,
gun ruitheadh gach ni a rinn e riamh, ann a
prioba nan sul, mu choinneamh slilean na h-inn-
tinn aige. Ach cha ’n’eil e fior na ‘m chassa,
co-dhitt. 'S ann a bhuail briathran facin, gbrach
ri danns’ anns an eanachain agam, a ghabh

cumadh puirt, an uair & bba 'n saoghal a leagh-
adh as mo shealladh, mar so i —

‘Rinneadh comhla bhigein dhut,

A Chalum, mar a thigeadh ort;

Rinneadh comhla bhigein dhut,

’S na giomaich gheibh do chnimhan.’ ”
Ach cha b’e vair phort a bh’ ann, mar a fhreagair
Aonghas. “Tha eagal orm, a Chalum, nach ’eil
cunnart nan giomach seachad fhathast. Ach ma
chunnaic an t-Aon a tha riaghladh gach ni, muir
*us tir, iomchaidh a chaochladh a bhith ann, bidh
gach ni a réir a thoil-san.”

B’ fheudar na croinn gu léir a ghearradh s’a
leigeil leis a chliathaich ; mar an ceudna gach ni
eile bh’ air bord, ach biadh a chaidh iobradh
airson actromachadh air an lu{ng. Gus a chuis a
dheanamh na bu mhiosa, thug tonn laidir a bhrist
thairis air an luing leis na h-oifigich agus an
sgioba gu léir ach dithis do ghrunnd na fairge, s
cha robh doigh air an tearmunn. Cha do dhi-
chuimhnich- Aonghas no ’charaid, fhad ’s bu bhed
iad, an oidheh” a lean an latha duaichnidb ud ;
Agus ’s iomadh oidhche na dhéigh a dhuisg iad
as an suain, 'y fallus fuar orra, a bruadar gun
robh iad a dol roimhe a rithist. Gun ghealach,
gun réul—beanntaibh mora, dubha de nebil, mar
‘ainglean an dorchadais air sgiathan os an cionn,
air an gluasad gu reis le spiorad na stoirme—an
ousmsmberas.chyoirsghailtichys mais gu 'm -biodh
iutharn fhéin ga bhrosnachadh ’sa ghrunnd airson
gach milleadh a b’ urrainn ¢ dheanamh—na tuinn
a bristeadh thairis air an t-seann luing, a bha gu
miorbhuilteach ag éiridh an uachdar an uair a
rachadh iad seachad—osnaich aognaidh na stoirme
— diosganaich seann fhiodh na luinge -— fead
nan clacha-meallain—agus os cionn gach ni gaoir
nan daocine truagha a bh' air am misneach a chall
gu buileach, s a deanamh bhoidean nam faigh-
eadh iad bed gu tir gu brath, gun cuirveadh iad
seachad na bha rompa dheth m beatha na b
fhearr na na chaidh seachad. Bbidean faocine—
ged nach biodh iad mar sm nan rachadh an
ach faoin, a thaobh na ’n smaocinticheadh

comail
“daoin’ air, gu 'm bheil iad ann an gibhadh
daonnan, anns an aite s tearuinte an saoil iad am
bi iad, ’s nach urrainn duine mionaid a gheall-
tainn dha fhéin airson aithreachas a ghabhail air
tir, na ’s md na ’s urrainn da air muir; ach cha
smacintich daoine air ach uair ainneamh—uair a
ghabhaidh—agus cuid nach smacintich air an
vair sin fhéin. Air an cuipeadh air adhart leis
an stoirm, gun fhios dé bha rompa, no claite 'n
robh iad a dol, bha na bha bebd air bdrd na h-Eala
Thuathaich na ’n cribain an sud ’s an so. Cuid
ag trnaigh, an doil gum b’e h-uile mionaid a
mhionaid mu dheireadh, ’s cuid, tha mi duilich
a loaidh, ri mionnan ’s ri gloir uamhasach,
s iad air greim fhaotainn air. buideal brannd-
aidh, gun smaointean ‘air an Dia sin s
docha bhiodh a toirt breith orra 's an ath
mhionaid. Chaidh pairt dhiubh so gu tpraid
uamhasaich. Bu mhéinneadairean a chuid bu
mhotha dhiubh a db’ fhalbh 4 Glasacho. Thois-
ich cuid dhiubh ri tathunn an stuth theinntich
sin air an dithis Ghaidheal, 's bho nach gabhadh
iad e ’s ann a bha iad a dol ga ’n dochann. Ach
an uair a chunnaic iad mar a rug Aonghas aiv an

fhear bu choltaiche dhiubh ’s a chuir e na shuidhe
e mar gun deanadh e air gille beag, 's a chaith e
*m buideal leis a chliathaich, cha deach iad na bu
daine. * Gu dearbh,” arsa Calum, “ged bu toigh
leam fhin dritbhag chruaidh uwair a’s uair, cha bu
toigh leam an daorach a bhith orm a ruighinn an
t-saoghail eile. Agus mur a bheil piuthar do 'n
mhuic-mhara ’shabhail Tonah ’gar leantuine, cha
'n’eil e ro choltach gu 'm faic sinn coilltean
gruoamach America gu brath, *Aonghais.” Cha do
lasaich an stoirm an oidhche sin, ach mu ghlasadh
an latha thoisich i ri fas citin, 's ann an cairteal na
h-uarach bha i cho citin ’s nach gluaiseadh i
fuiltean gruaige. Aig a cheart am thuit ced cho
trom, 's gur gann a chitheadh na fir a chéile, s
iad a nis uile air clar-uachdar na luinge.

Bha Aonghas Donn agus a charaid, Calum,
fhathast bed, slan, a bharr air mu fhichead eile
’dh’ thag na btuinn gun sguabadh do 'n aigein.
Chaidh fear de na daoine bochda so as a rian, leis
a h-uile uidil a bh’ ann. B’ Eirionnach beag
éibhinn e, aig an robh iomadh sgeul ait agus
freagairt gheur an &m togail o thir, ach a nis, mo
thruaighe, tha e cho gbrach ris na h-edin, a seinn
’s a gabhail oran ’s a gaireachdaich ann a doigh a
bheireadh air an fhalt éirigh air cinn an luchd-
disdeachd. Thug e ionnsuidh air leum a mach
air a mhoir, ag radh gun robh e faicinn enoic
ghorm, shemaragach Eirinn, ach fhuair Calum
greim air chot’ air ’san am, ’s b’ theudar an duine
bochd a cheangal. Bha iad uile fann le cion a
bhidh, oir cha robh smaointean air biadh o'n a
thoisich an stoirm. Mar sin an uair a chunnaic
Aonghas nach robh coltas tapachd, na innleachd,
na maighstireachd sam bith a measg na bh’ air
bord, labhair e riutha mar so: “A chairdean, tha
sinn air méran annraidh fhulang, ach tha dbchas
agam gu ‘m bheil a chuid a’s miosa seachad. “Ach
air chor ’s ma bhios tuilleadh gabhaidn againn ri
sheasamh, ’s e mo chomhairle-sa gun 'ga!)h sinn
biadh fhad ’sa bhios an cothrom againn, los gum
bisinn na ’s treise gus eur ris na thig” DK
aontaich iad uile nach b’ urrainn dhaibh dad a
b’ fhearr a dheanamh.—“Agus,” arsa Calum,
“gug nach bi 'n t-acras oirnn co-dhia co air bith
saoghal a ruigeas sinn !” An uair a ghabh iad
biadh thug iad an aire gun robh ’n long a gluasad
gu math Inath, ged nach robh ded ghaoithe ann.
Thuig iad gun robh iad ann a sruth-mare laidir.
Ann an tine ghoirid chual’ iad fuaim uamhasach,
a bha sior thas na bu chruaidhe mar a bha iad a
dol air adhart. Dhruid mar an ceudna ced tiugh,
buidhe mu 'r cuairt orra. S gann a bha iad a
tarruinn an analach. DU’ fhas na h-aodainn- aca
ban-ghlas ; oir thuig iad gun robh ’n Eala
Thuathach dliith air a ceann-uidhe deirionnach,
Aunn am beagan mbionaidean chunnaic iad tromh
'n ched (bha ghrian a nis air éirigh) an cuan air
thoiseach orra na chaoir gheal, a goil a measg
chreagan dubha, biovach, a bha 'n drasda ’s a
rithist gan nochdadh fhéin, mar gu ’m biodh iad
a gabhail fadachd ’sa ’g iarraidh air an Eala
bhochd greasad orra. Agus’s e sin a rinn an
t-seann long. Chuir i dhith a brogan, mar gum
b’ eadh, 's ghabh i 'm bruthach le luaths gun
choimens gu ’leaba-bais. Ann a prioba na sul
bhuail an Bala Thuathach le leithid de neart aig




94

na creagan s gun do sgap i as a cheile mar gu 'm

Chualag &
sgrinch uambasach os cionn foaim nan tonn, ’s

biodh i air & deanammh air criostal. n
bha na bh’ air bdrd na luinge mi-fhortanaich air
an caitheamh do 'n choire ghailteach so.

(£ leantuinn.)

Mac Tighearn Aird-Fonaig agus
Taibhse Fhionna-ghiinn.

LE SEUMAS MAC DHIARMAID, CILL-FHINRH.
HABH Cailean comhairle Para-nan-sgeul,
agus chaidh e do ’n Tom odhar a dh’ fhaic-
inn Dhdmhnuill Bhain. Thug iad Domhnull
Ban-a-Chléibh mar ainm air, a chionn gur e a bha
gitlan goireas-turuis tighearn Aird-ebnaig o aite
gu aite. Bha Domhnull ’gabhail cdmhnuidh ’san
tigh a b’ dirde suidheachadh an Aird-ebnaig. ‘N
uair chaidh Cailean a dby’ ionnsuidh an tighe, dhb’
innis Dombnull dha gu 'n deachaidh fiadh suas i
taobh &’ mhonaidh, agus gu ‘m bu chdir dhoibh
dol air a luirg. Ach thubbairt Cailean—“Tha
mi ’dol a shealgaireachd air dbigh eile, agus rach
thusa agus dean thu féin deas, oir tha mi cur
romham dol thar a’ mhonadh do Ghleann-liadnaig
a dh’ fhaicion nan caileagan a tha cho ainmeil
airson am boichead. Tha iad cho aluinn ris an
dealt a thuiteas air an réidhlean nebineanach,
agus tha am maise agus an simplidheachd “tarr-
uing spéis doibh o mhéran dhaoine.” Thiinig o’
chainnt bhriagha so 4 beul Chailein airson a rin
suidhichte a chumail amn folach air Domhnull, oir
cha robh e idir toileach gu ’'m biodh fathast fios
“aig Domhnuall ciod a blia e gu oidhirpeachadh.
An ddigh sin, chaidh iad aiv an aghaidh, agus 'n
wair a bha iad a direadh a mhoraidh os ceann
Aird-ednaig dh’ ionnsuidh beul &’ ghlinne, chunn-
alc Cailean an ribhinn air an robh a chridhe an
geall, is i ag imeachd air an traigh air taobh
Lathur de’n locha. B’ i Lathur, seann teaghlach
de'n fhine Chaimbeulach; agus bha ise cho ainmeil
airson a maise s a bha Cailean airson a
chruadail. Sheas Cailean an sud ’s an so,
agus thug e iomad sealladh fada muladach an
taobh an robh i, oir thiinig an smuain 'na inntinn
gur e so an sealladh mu dheireadh a gheibheadh
e dhith ’s an t-saoghal so. Ach bha Domhnull
’eumail an Taibhse fa chomhair, agus bha cabh-
ag air gu dol air aghaidh a chum gu 'm biodh iad
" troimh ’n Ghleann mu ’n Juidheadh a' ghrian.
Nise, chaidh a’ ghrian fodha air cul Beinn-Lathur,
agus bha sgail an fheasgair shamhbraidh air tuit-
eam air Fionnaghleann 'n uair a bha iadsan ag
imeachd. Ghlac an t-cagal Domhnull, agus thuig
e am platha c¢'arson a bha Cailean a’ gabhail an
turuis sin, agus dhitlt e gu dian dol 'na b* fthaide
'na chuideachd,

Thainig gruaim air aghaidh Chailean, agus
thubhairt e—“Cha do shaoil mi gu’n robh thu
'na do chladhaire cho mor, na gu’'n treigeadh tu
mi an drasda. Ach air m’ fhocal, ma bheir thu
ceum air t' ais gu cinnteach théid mo chlaidh-
eamh troimh do chridhe.” An sin dh-innis ¢ dha
a run uile, agus thubhairt e ris: *“Seas thusa an
80, agus cum mo chl air thaod, ach ma chl thu
mise dol air mo leth-ghlun, na ’zsam sharuchadh
leis an Taibhse, leig as Siubhlach.” Bha Dbmh-
null na thosd, ach chaidh Cailean am fagus do n
t-sloc ’san robh an Taibhse a’ gabhail cdomhnuidh,
Sheas e air aite comhnard uaine, d’ an ainm Ldn
na Taibhse gus an latha 'n dingh, ngus, o’ cuimh-
neachadh air combairle Phara-nan-sgeul, tharr-
uing e cuairt le ’chlaidheimb, agus sheas e innte
gu duineil. Ann an uine gle ghoirid chual o
caoidh bhronach agus gul ’teachd as an tesloe,
agus bha 'n fhuaim sior theachd ni D’fhaigse dba,

aguy an sin chunnaic @

dhuibh *tighinn, a’

car a bha e. Bha an ni uamhasach so ‘dol timch-
ioll air a’ chuairt aig Cailean, agus coltach ri
béisd cuthaich, reub ¢ an talamh agus cobhar mu
‘chraos le feirg.  Ach cha robh e an comas dha
teachd dluth ri Cailean. Mu dheireadh, ‘nuair

a bha 'n Taibhse air lagadh le feirg, sheas i samh-

ach. An sin sparr Cailean oirre tighinn an riochd
duine. Am priobadh na sil ciod a bh’ ann ach
aogas Dhomhnull Mbic-a-phearsain, duine a
chaochail uine ghoirid roimh sin, agus duine air
an robh Cailean eblach. Cha luaithe a chunnale
Cailean sin na thug e cruinnldenm a mach asa
chuairt, agus o ’tuigsinn gur e bas no buaidh
bhiodh ann.  'Na uile neavt rinn i greim bais air
an Taibhse, ach chuir boile neo-mheasarra an
Taibhse Cailean gun trebdir an tiota, agus thuit e
air a leth-ghlun. Ghlaedh e air Sitibhlach. ILeig
Dbdmhnull Ban as ¢.  Chunnaie an Taibhse an ey,
agus thubhairt 1, “Cum vam do c¢ht agus leigidh
mi as thu.”

Cailean—%“Cha chum mur teid thu agus mur
gabh thu fois 'nad wuaigh.” An Taibhse—“Tha
mo chorp ’san uaigh cheana; cha'n 'eil an so ach
mo spiorad.” Cailean—"Rach mata, gu ionad nan
spiorad, agus na till tuilleadh.” An Taibhse—
“Leig leam dol gu Creag Ealasaid a chuir fodha
nan soithichean air a chuain.” Cailean—*“Falbh
gu &’ aite f6in, no bithidh mo ehi agad.” An
Taibhse—“Leig leam dol a bhirachadh ’s na
claidhean.”” Cailean—*¢Cha leig; bi ’g imeachd
gu d’ aite fein, no bithidh mo chl agad.” An
Taibhse—“Leig leam dol do’n taobh tuath car
mios.” Crilean—Gu d’ aite £éin gu grad, no leig-
idh mi mo chii ort.” An Taibhse—*“Cum air ais
do c¢hu, agus cluinn mo ghuth.” eig 1 wg
Cailean, agus thubhairt i ann an guth brdnach:
“Mharbh mi.duine fagus do 'n dite so, beagan
uine reimh mo bhas, agus tha ’chorp, agus an
caibe leis an do mharbh mi e adhlaichte aig bun
a’ chnoie sin. Agus tha mise air mo dhiteadh
gu dragh a chur air dacine gus am bi fios aca air
mo chionta. Bha Donnachadh Mac-an-Aba an
t-Boeaich agus mise 'togail bothan Airidh ’sa
Ghleann, agns dh' innis e dhomh gun deachaidh e
mach aon mhaduinn sa  gheamhradh iomad
bliadhna roimh an dm ’san robh e’¢ innseadh an
naigheachd, 'dlY’ fhaicinn an vobh a chaoraich
tearuinte 'san fhang. Ciod a chunnaic e ach
mionach fear de na muilt & b’ fhearr a’ bh’ aige
air an t-sneachda. Ann an dearg Dbhoile thare-
uing e a chlaidheamh agus lean e’n luirg gu
uamh air mullach Craig Uchdaig., St

chaidh e gun fhiamh gun eagal, ach 'nuair a
chunnaic e coslas uamharra o’ ghaduiche, chaill e
mhisneach agus & thredir. Ann an ticta bha am
mearlach air

Dl thaighueachd e
:

a mhuin.

do Dhonnachadh cia mar thiinig e an s

Thubhairt Donnachadh gu ’n robh e dol seachad,
agus air call a rathaid gu 'm fac e an luirg, agus
gu’'n do lean @ stigh i. Thug am memdach air
Donnachadh mionnachadh air Dia nach innseadh
¢ do dhuine ’s am bith ciod a chunnaic e; mur
mionnachadh chuireadh am mearlach as da gun
cheisd. Agus chombairlich am mearlach Donn-
achadh gu ‘n e bhi cho dina is tighinn a dlV ionn-
suidh na h-uamh a ris, cir thabhairt e—“Nuair
thainig thu stigh bha mi cho ullamh gu do
bheatha a ghabhail ’s a bha mi gu coileach
a, mharbhadh.  Mhionnaich Donnachadh, agus
leig am mearlach leis &ivigh, agus chuir ¢ biadh
roimhe, aguy an deigh sin leig e leis falbh dhach-
aidh. Rinn Donnachadh a réir fhaeail, oir bha e
‘na dhuine firinneach, agus cha do leig e risan nl
sin do neach sam bith ga tine fhada an déigh do

‘'n mhearlach an dithaich thagail.  Ghabh mise

am hoile vi Donnachadh air son nach 4 innis e

an trath mu 'n mhearlach, oir ghoid e iomad caora
agus o’m bhuath neo-chneasda sgoilt mi chlaigivan
le m’ chaibe. Thoir leat a chorp, agus adhlaic e

an uaizh athar, agus dean mo chionta follaiseach

do dhaoine, agus cha chuir mise dragh air dacine
tuilleadh.,” Te sin a radh chaidh an taibhse
seachd uairean timchioll a’ chnoie, agus an sin
chaidh i as an t sealladh 'na lasair uaine theine.
Fhuair Cailean an corp agus an caibe ’san dite a
thubhairt an Taibhse, agus diy’ fhalbh e agus dby
innis e an naigheachd bhronach do shluagh Aird-
ebnaig. Thainig iadsan agus dh’ aithnich iad gur
e gu firinneach corp Dhonnachaidh Mhic-an-aba a
bh’ ann. Gus a sin cha robh fhios aca ¢’ aite an
deachaidh e no ciod a thainig air. Chaidh an
corp adhlacadh an uaigh athar. TFhuair an dith-
aich fois o'n Taibhse, oir cha 'n fhae iad i tuill-
eadh; agus chaidh clidt Chailein am fad agus ’'m
fagus, agus bha meas aig gach duine air. An
déigh sin cha robh misneach aig a mhuaime tuill-
eadh chuilbheartan a ghnathachadh na aghaidh.
(A’ chrioch).

Sgeulachdan Arabianach.

CODADAD AGUS A BHRAITHREAN,

CAIB. I

CHIONN fad’ an t-saoghail bha righ a’
riaghladh ann an Harran a bha anabarrach
cumhachdach. Bha meas mor aige air an t-sluagh,
auus bha uiread sin de mheas aig an t-sluagh air.
Bha e 'na dhuine cho subhailceach ’s a bha beo ri
’linn.  Cha robh dad ’g a chumail gun « bhith
lan shona ach nach robh mae no nighean aige a
shiodh &' riaghladh thairis air an rioghachd an
deigh a bhaier Bha e do ghnath ag urnuigh ri
Dia air son teaghlaich; agus air oidhiche araidh
chunnaic e as a chadal duine tlachdar air an robh
coltas faidh a’ tighinn far an robh e, agus ag radh
vis:  “Fhuair d’ urnuighean eisdeachd; fhuair
thu na bha thu ’g iarraidh. Eirich cho lnath ’s a
dhuisgeas tu, agus lub do ghluinean da uair ann
"Na dheigh sin coisich do’n ghavadh,
agus iarr air a' gharadair pomgranat a theirt
dhut; ith na thogras tu dhena frasan, agus gheibh
thu a h-uile rud a’s miannach leat.”
An uvair a dhuisg an righ bha ’n aisling ’'na
chiwimhne. Thug e buidheachas do Dhia, agus an

an urnuigh.

uair a dlt’ eirich e chaidh e dh’ urnuigh, agus an
uair a lub e ghluinean da uvair, chzidh e sios do 'n
aradh, agus dh’ith e leith chend silean de fhvas-
an phomgranat. Bha leith chead bean aige;, agus
ri uine dh’ fhas iad uile leithtromach; ach bha te
dhiubh air nach robh coltas sam bith gu 'n &
B’ e Pirouse a b’ ainm dbi.
Ghabh an righ grain air Pirouse, agus bha e

fhas e leithtromach.
‘runachadh a cur gu bas, “Cha ’n ’eil shechd gu
bhith aice,” ars’ esan, “agus tha sin 'na chomharr-
adh cinnteach gu ’‘m bheil diumbadh aig Dia
cirre. Is e mo dhleasdanas-sa, mar righ, gach
creutair do 'm bheil fuath aig Dia a thoirt
air falbh bhar an t-saoghail so.

Gted a bha e suidhichte gu 'n cuireadh e Pirouse
gu bas, thug an t-ard-chomhairleach air gu'n do
Thuirt e ris
nach robh boirionnaich an t-saoghail air an eruth-

leig e a dhroch run as a cheann.

achadh ann an aon sunidheachadh, agus leis na
h-aona bhinadhan; agus gu 'm faodadh gu’n rebh
Pirouse leithtromach ged nach robh e ri aithneach-
adh oirre.

“Tha mi toileach leigeadh leatha bhith beo,”
ars’ an righ; “ach feumaidh i falbh as an luchairt,
oir cha 'n urrainn domh eur suas leatha.”

Fhreagair an t-ard-chomhairleach, agns thuirt e,

e

“Taodaidh bhur morachd a eur do 'n luchairt aig
Samer, mac bhur brathar.”

DI’ aontaich an righ gu’n deanteadh mar so;
uime sin chuir e Pirouse air falbh gu ruige Sama-
ria do 'n luchaivt aig Samer, mac a bhrathar.
Chuir e litir ga mac a bhrathar, agus dh’ iarr e
air ceartas math a thoire do Phirouse, agus fios a
leigeadh uige an uair a bhiodh i air a h-asaid, ma
thachair gu 'n robh i leithtromach.

Cha robh Pirouse fad’ ann an Samaria an uair
a bha e soilleir gu leor gu 'n robh i leithtromach,
agus an uair a thainig laithean a h-inbhe, diy’
asaideadh i air leanabh mie.

Ghrad sgriobh prionnsa Shamaria gu righ Har-
rain a dh’ innseadh gu 'n d’ rug Pirouse mac dha.
An uair a chual’ an righ an naigheachd so bha e
gle aoibhneach, agus sgriobh e mar a leanas gu
Samer, prionnsa Shamaria: “A charaid, rug a
h-uile te dhe mo mhnathan mac dhomh; agus mar
sin, tha aireamh mhor de chloinn againn an so.
Tha wi ag aithneadh dhut an leanabh a rug Pir-
ouse arach gu math, agus gach foghlum agus fios-
rachadh a tha feumail do mhac righ a thoirt dha,
Codadad a thoirt mar ainm air, agus a chur an so
do m’ ionnsuidh-sa ge b’ e uair a chuireas mi fios
aar

Cha robh ni a ghabhadh deanamh nach d’ rinn-
eadh a chum a h-uile seorsa foghlum a theirt do'n
phrionns’ og.  Aig aois ochd bliadhna deug, bha
e na mharcaiche cho math s a shuidh riamh air
muin eich. An nair a rachadh e mach le 'bhogha
agus lo 'bhalg-saighead, cha do laimhsich fear eile
bogha b’ fhearr & dheanadh cuimse na e.  Agus
mu dheidhinn fearas-chlaidheamh, cha 'n fhaigh-
teadh fear sam bith a sheasadh tiotadh ris. A
di’ aon fhacal, bha e 'na chuis-ioghnaidh de gach
neach do 'm b’ aithne e, no a chuala m’ a dheidh-
inn,

Air do 'u phrionns’ og a bhith gu Ina;dan?ﬁ na
fhear-cogaidhy, agus araon laidir ann am misnich,
agus treun ann an nearl, thuirt e ri 'mhathair air
lath’ araidh, “A bhaintighearna, tha mi 'fag sgith
de Shamaria; tha mi faireachadh miann laidir aie
a dhol a chosnadh clin agus gloir dhomh fhin am
Tha moran naimh-
dean aig m’ athair, righ Harrain; tha cuid dhe na

measg cunnartan a’ chogaidh.

prionnsachan a tha dluth dha toileach teannadh
ri cogadh ris. Car son nach ’eil e ag iarraidh
ormsa dhol ¢ a chuideachadh? Am feum mise
mo bheatha chaitheamh gu lunndach an so am
feadh ’s a tha mo bhraithrean a’ cogadh ri gual-
ann m’ athar?”

“A mhie,” fhreagair Pirouse, “tha mise ’gabh-
ail uiread a dh’ fhadachd riut fhein gus an cluinn
mi iomradh air do chliu mar ghaisgeach treun ann
B’ thearr leam gu 'n robh
mi air iomradh chluinntinn mu do ghaisgeadh
roimhe so anns a’ chogadh comhladh rid’ athair;
ach feumaidh sinn feitheamh cuir e fios
ort.”

“Cha 'n ann mar sin a bhitheas idir, a bhain-
tighearna,” arsa Codadad. “Dh’ fhan mi an so
ro fhada mar tha. Tha mi ’gabhail fadachd gus
am faic mi an righ, agus tha mi 'bagairt a dhol ¢’
am thairgse fhin dha mar choigreach. Cha 'n’eil
teagamh nach gabh e mi 'na sheirbhis; ach cha
leig mi ris dhasan, no do neach sam bith eile co
mi, gus an dean mi mile euchd a bhios ainmeil.
Is e mo mhiann gu 'n coisinn mi a dheadh-ghean
mu ’m bi fios aige co mi.”

Dh’ aontaich Pirouse leis, agus ann an ceann
beagan laithean dh’ fhalbh Codadad a Samaria,
mar gu ‘'m biodh e ’dol air astar fada do’n bheinn-
sheilg, air eagal cu ‘m faigheadh prionunsa Samer
am mach c’aite an robh e dol, agus gu 'n cnireadh

an cath ’s an cruadal.

gus an

e bacadh air.
Bha e marcachd air each geal air an robh srian

le bueail agus mireannach oir, agus, mar an ceud-
na, cruidhean oir. Bha 'n diollaid air a dhean-
amh ro mhaiseach le sioda gorm agus le neamh-
nuidean. Bha ceann-duirn a’ chlaidheimh lan
dhaoimean, agus an truaill de db’ fhiodh sandail
air a dheanamh maiseach le clachan luachmhor.
Bha am bogha agus am balg-saighead an erochadh
air a chulaobh. Anns an eideadh so rainig e
baile Harrain, agus ann an uine ghoirid bha e air

a threorachadh gu luchairt an righ, far an do

]
thairg e dha a dhol 'na shaighdear a chogadh an
aghaidh a naimhdean,

An uair a chunnaic an vigh e, ghabh e tlachd
mor dheth anns a’ mhionaid, a chionn gu 'n robh
e 'na dhuine og ro mhaiseach 'na chruth, agus 'na
dhealbh, agus a chionn gu 'n robh e mar an ceud-
na coltach ri bhith treun, tapaidh. DN fheoraich
e ¢’ ainm a blY’ air, agus ciod an seorsa dhaoine o
'n d’ thainig e.

“Ma thighearna,” fhreageir Codadad, “is mae
mi do aon de cheannardan an airm ann an Cairo.
Bha toil mhor agam a dhol a shiubhal an t-saogh-
ail, agus thug sin orm falbh as mo dhuthaich fhin.
Air mo thurus troimh an rioghachd agaibhse,
thuig mi gu 'n robh cogadh eadar sibh fein agus
na rioghachdan & tha mu ’n cuairt oirbh, agus tha
mi air tighinn 'g am thairgse fhin dhuibh mar
shaighdear.”

Nochd an righ caocimhneas mor dha, agus thug
e dha dreuchd anns an arm.

Ann an uine ghoirid dhearbh Codadad gu’n
robh e 'na shaighdear treun, te\pé.idh. Choisinn e
elin mor o na h-oifigich, agus bha meas mor aig na
saighdearan air mar an ceudna. Cha b’ e mhain
gu 'n robh e 'na dhuire treun; ach bha e mar an
ceudna ‘na dhuine deadh-chainnteach, geur-chuis-
each; agus mar sin, choisinn e deadh-ghean an
vigh ¢ho mor ‘s nach robh a h-aon anns an riogh-

achd air an robh viread de mheas aig

&

5 anabarrach mor aig an luchd-comh-

el

Bha me

airle agus aig maithean na cuirte air, agus bha

leithid de theil aca a chairdeas agzus a dheadh-

ghean a chosnadh ’s gu 'n d’ rinn iad dearmad air
a bhith "toirt urram dligheach do na mic eile aig
an rvigh. Chuir so mighean gu leor air mic an
righ; agus 0 'n a bha iad &’ tuigsinn gur ann air
saillibh Chodadad a bha iad fhein cho -mor air an
dearmad, ghabh iad grain an uile air. Ach bha
‘n righ &’ fas na bu mheasaile air Codadad a h-uile
latha mer a bha ’tighinn, agus bha e an comh-
nuidh a’ nochdadh dha iomadh comharradh air a
chaoimhneas. Bu mhath leis e bhith do ghnath
dluth dha. Bha a chomhradh do ghnath ro thait-
neach leis; oir bha e anabarrach glie, geur-chuis-
cach; agus gus a leigeadh ris dha gu 'n robh meas
mor aig air mar dhuine glic agus tuigseach, chuir
e a chuid mac gu leir fo a chuvam ged a bha e
mu ‘n aon aois riutha. Air an doigh so rinneadh
Codadad ’na fhear-riaghlaidh oz cionn a bhraith-
rean.

Dhuisg so an tuilleadh fuath ’nan cridheachan
dha.

san.

“An d’ thainig a’ chuis gus a sof” ars iad-
“Cha ’n fhoghainn leis an righ an coigreach
50 a ghradhachadh na ’s mo na sinne, ach feum-
aidh e a chur 'na fhear-riaghlaidh os ar cionn, air
chor ’s nach fhaigh sinne dad a dheanamh gun a
chead-san. Cha chuir sinn suas leis a so idir.
Feumaidh sinn an coigreach so a chur as an
rathad air dhoigh air choireiginn.”

“Biomaid &’ falbh gu leir, agus spadamaid e,”
arsa fear dhinbh,

“Cha ’n ’eil math dhuinn sin a dheanamh,” arsa
fear eile; “feumaidh sinn an aire mhath a thabh-
airt nach dean sinn cron oirnn fhin. Nan cuir-
eamaid gu bas e, ghabhadh an righ grain oiran,
agus cha leigeadh e le aon seach aon dhinn a

bhith riaghladh. Feumaidh sinn crioch a chur

air ann an doigh a’s gleusda na sin. Tarraidh
sinn cead air a dhol a shealgaireachd. Agus an
uair a bhios sinn astar math air falbh o’n luch-

airt, theid sinn air aghart gu baile eile, agus fan-
aidh sinn ann ear vlae.  Bidh ioghnadh air an
righ nach bi e ’g a- faicinn, agus an uair a gheibh
e mach gu 'n do I [ an coigreach air falbh sinn,
agus nach ’eil e c..itach gu 'n till sinn tuilleadh,
is docha gu 'n eulr e gu base, ar neo gu 'm fuad-
aich e air falbh 3 an luchairt e.”
{£3 leantuinn.)

Ar.

Tigh-Luadhaidh.

-eileinean an iar b'e so cleachdadh
icha ann an laithean .’ dige; ach
cho fad ’s a’ aithne dhomhsa cha ’n ’eil moran de
na cleachds inean sin i fhaicinn anns na laith-
ibh so ann =n eedrn ’s am bith de 'n  Ghaidhealt-
achd. Ge! nach robh mobran saibhreas aig an
t-sluagh, bhiw mdran de bhlathas agus de chairdeas
'n am measg. Tha mi a’ toirt canntas firinneach
ann an so air mar a bhiodh an digridh ’s an tigh-
luadhaidh; oir bu mhinig a chuir mi seachad oidh-
che ch-i Theil agus air bheag ctiram comhla riu.

Bha seann Tain Mae Uilleim 'na shuidhe is e
figheadh na luachrach; ceirsle de shiomain fraoich
agus fodair anns gach oisinn mu ’n cuairt da;
plata «ll agus sunnag, séiseach, seithir-cbnlaich is
closanan-suathaidh; is ge bu sgrathach snidheach
na tighean, bu mhaiseach sealladh nan gruagach.
Bha cas-chrom agus cliath aig an tallaid, toirisg-
ean, ballan, is brath; cliabh-ghiomach, ciiteach,
is driamlaich, tabh,” slatan-iasgaich, is shistean;
caibe-lair, racan, cuigeal, is criathair; lon-sgadain,
is tral o’ bhric, is stilean fallain, lasrach, bed;
’s bu sholus gu ledir an criisgein. Bha Anna og,
bean Mhic Uilleim, a’ snlomh snaith air a euidh-
eall, agus Sednaid, a h-ighean, greis a’ cirdadh, ’s
a’ nigheadh, ’s a' fuaigheal, le luinnecag Orain
’bu bhinne na teudan clarsaich no fiodhall; ’am
meadhon an t-sebmair bha ’n teine, s poit ghnirm-
ein 'n a suidhe s an luaithre.

Bha gach aon air an cdbmhdach le cid, plangaid,
is drogaid, gach sedrsa air 'thigheadh le biorain, is
currachd a bhiodh mu ’n cluasan; a dh’ éill agus
seice bha ’m brdgan, air son la seachduin is
Domhnach : cha robh uiread de phrdis anns na
gillean an uair ud. Chaidh fear-siubhail le cabh-
aig a dh’ iarraidh gach caileag gu luath: nighean-
an Mhic Dhomhnuill, Mhic Dhughaill, Mhic
Phadruig, Mhic Pharlain, Mhic Acidh; Mbhic
Chbiseim, Mhic Thomais, Mhic-an-Toiseich, Mhic
Lebdid, is Mhic Shuain; Mhic Ailein, Mhie Chal-
uim, Mbic Eachainn, Mhic Choinneich, Mbhic
Chuinn, Air dhaibh cruinneachadh combhla, ’s a
thoisich na h-brain ’s na fuinn, luinneag mu seach
aig gach té "toirt a fear fhéin as an tradh, na fir
a’ bualadh nan deidrna, sid an fhardach ’bhiodh
sunndach; gun fhiamh roimh gach neach, bu
bhrasa an nadur, gu 'm b’ fhearail laidir na suinn.

Bha biadh dhe gach sebrsa: aran coirce, edrn’
agus fiir, fedil dhamh air a rosdadh, sithionn,
cearc, gebidh, ’s coilich-dhubha; cliiteag, adag,
langa, is enddan, easgann, rionnach, sbrnan, agus
litith, bacach geal o'n ghainmbhein, trosg is falmair,
is sgadan tr.

An uair a bha 'n comhlan uile sgith de chedl is
de dhannsadh, chaidh an t-suipeir 'n ordugh;
slaman, aran, fedil, agus cabhruich ; aig banais,
luadhadh, no Nollaig, Oidhche Challuinn no
Tatha Samhna, b'e sid am fasan an comhnuidh
’bhiodh aig digridh anns a’ Ghaidhealtachd.
AowcaAs Mac FPHIONGHAIN.

Ge b'e nach beathaich na coin, cha bhi iad aige
latha na seilge.

Bruapar Samuraipa.—Thainig bru-
adairean do’'n t-sedbrsa so d’
ionnsuidh ann an laithean ar n-dige
agus ann am bliadhnachan ar n-aois.
DR’ fhalbh an aon chuid air ioma
doigh agus cha robh a’ chuid eile air
an ciomhlionadh 'nar téin-fhiosrachadh.,
Ach thig bruadairean an t-samhraidh
a steach do chriochan an anaim a nis

ar n-

agus a rithisd; co-dhilt a bhuineas am
briagh do racintean na h-inntinn no do
chriochan coitcheann beatha a’ chuirp
air thalamh. Dhoibhsan a tha ann
an sealbhan aoibhinn air
bidh bruadair an t-samhraidh ‘nan
chisean coithchinn an spioraid agus
‘nan gluasaid smiorail air son cleachd-
ainean obair gach latha. Ach tha
feadhainn eile ann fad ds aig am bi
bruadair samhraidh, feadhainn nach
’eil 'nan seann dachaidhean £4in, ach
a tha fada d4s ann an tirean céin, ach
aig am bheil gradh do na seann ditean
comhnuidh far an d' rugadh iad agus
far an d' fhuair iad an drach. ’Nan
cluasan-san bidh cebl nan eun agus
taile ctibhraidh nam fliran dirdhearc a
thainig a mach air gach bruaich 'nan
cuimhneachain diomhair nach urrainn-
ear a sgriobadh a mach 4 cliran
buan an anaim. Bidh na smuaintean
80 'nam bruadair samhraidh do mhilt-
ean an diugh aig an tigh agus thairis
nach thaigh cothrom air tir am breith
is an araich fhaicinn,
S

Bhiodh e na ni ro-fheumail anns an
dithaich so, mar anns gach duthaich
eile, comas a bhi air a thoirt do na
tuathanaich air fiosrachadh ceart
fhaotainn mu’n obair. Tha, gun teag-
amh, moran 'nar measg aig nach 'eil
aithne bhunachdail air gné is feartan
an fhearainn a bhios iad &’ feuchainn
ri aiteach’. Tha so car duilich; a
chionn air an aon laimh. chan ’eil e
clittmhor ann féin, agus air an ldimh
eile tha e 'na chall dhoibh féin agus
da'n dithaich. Bu choir do sgoilean
a bhi an sud agus an so feadh na
diithchadh anns am biedh ebtlas ceart
mu thuathanachas air a thoirt fagus
dhoibhsan a tha gu tric a’ caitheamh
an line, an cothrom, ’s an saothair air
oidhirpean neo-tharbhach. Bu mhaith
leinn mar so a bhi faicinn nan daoin’
bga’tha a’ fuireach aig an tigh air an
éideachadh gu ctiramach a thaobh nan
nithean a tha 'nan lamhan féin agus ds
am bheil iad a’ faighinn am bedshlaint.

dtthaich .

A thaobh nam feadhainn a bhios &’
runachadh dol &’ thirean edin feumaidh
iadsan a bhi gu math annta féin agus
an teagasg gu gleusda mu'n urrainn
iad a bhi cho buadhach ’s a bu mhaith
leo am measg choigreach. Tha aig
an am so sbri mhor a tdiseachadh anns
gach sebrs’ obrach, agus anns an t-stri
sin bidh ana-cothrom mor acasan nach
bi lan ionnsaichte anns an obair
a bhios iad a gabhail as laimh a
dheanamh,
£

Cora bliadhna fichead air ais, rinn
buidheann dhaoine an t-astar a tha
eadar New York agus San Franeisco,
ann an ceithir fichead us ceithir latha,
agus fhuair iad clit mor air son an
tapadh. Bha daoine meas gu’m bu
shiubhal anabarrach a vinn iad. Air
an t-samhradh so tha tritir dhaoin’
bga a’ cur cuairt air an t-saoghal, agus
tha duil aca bhi air an ais anns an
aite as an d’ fhalbh iad an ceann shia
latha deug air fhichead. Tha so ag
innse sgeul mhor air adhartas a thain-
ig air doighean falbh anns a’ chairteal
mu dheireadh dhe’'n naodhamlh linn
’Nuair a chuir Tules Verne a
mach leabhar anns an robh an curaidh

deug.

mu'n robh e a’ sgriobhadh a eur cuairt
air an t-saoghal ann an ceithir fichead
latha, rinneadh gaire fanaid ris; ach
an diugh, duine rachadh a dly’ fheuch-
ainn ris, 's nach deanamh ¢ an taobh
a stigh de cheithir fichead latha,
bhiodhte cur as a leth gu’n do chaidil
e air an t-slighe darra leth na h-iine.
Cha ’n eil fhios nach tig an latha anns
am faodar cuairt a chur air an t-saogh-
al ann an seachdain.

&

Tua Cecil Rhodes air an ath mhios
a' dol a thoirt sgriob dhachaidh do
Shasunn.
beagan bhliadhnaichean air ais, 'na

Bha an duin™uasal so,

urra ro chumhachdach ann an Africa
mu Dheas, cho cumhachdach ’s gu
robh e comasach dha a thoil féin a
dheanamh ris an roinn bu mhotha
dhe 'n duthaich. Ach an diugh, s
ann uair ainneamh a chluinnear iom-
radh air. Tha e cho saibhir ’sa bha
e riamh, ach tha a chumhachd air
thagail, agus cha bhi iadsan a tha
’guidhe sith us soirbheachaidh do Afri-
ca mu Dheas duilich gu bheil, oir bha
e na dhuine nach stadadh ach gann
aig ni sam bith na ’n sacileadh e gu’m
biodh e a chum buannachd dha féin.
B'e an aon duine, gus an deachaidh
Sir Alfred Milner a mach mar Ard-
riaghladair na duthcha; ach riamh o’'n
latha sin tha faileas an Rhodasaich a
sior fhas na ’s giorra, agus an diugh
cha ’'n eil e ’na bhochdan mor sam
bith do Bhreatunn no do a h-iochd-
arain ann an Africa mu Dheas. Te
tapadh agus teomachd Sir Alfred Mil-
ner chaidh a chur a thaobh ’sa rusg-
adh de a chumhachd gun uiread us
corruich a chur air, ged nach b’
urrainn da gun a mhothachadh gu
robh e a call a ghreim air an duth-
aich.

« A.W. WOODILL, i
J. W. EDWARDS, Glace Bay.

I, W, GREE, Halifax,
Manager anns na
Roinnean lochdrach.

LLIMITED.

A chuideachd a’s motha tha 'n Canada
air son deanamh ugs oreic . . v v o oo v v

AIRNEIS -TAIGHE °S BRAIT - URLAIR.

THA STOC MOR DAONNAN AGAINN AIR LAIMH
'WAR TAIGH-CEANNACHD AIR
Sidni.

Sraid Shearlot, - - -

Tha sinn a’ creic gach seors’ innsridh air an cuirear feum am broinn taighe.
Tha ar prisean ceart. Taghail againn.

¢« Ceannaich o’n Chuideachd a’s Motha, ’s cacmhain t’ airgead.”

Ma, tha thu air son -

Carbad
Fasanta

bhi agad, ceannaich bho : +

F. FATCOINER & SOIN

Tha sinn a’ fosgladh luchd car de charbadan dhe gach seorsa an ceann
a h-uile dha no tri sheachdainean. Tha sinn a toirt barr air cach a thaobh

FASAIN, DEANAMH, BUAINEAD us PRISEAN

nan carbadan a tha sinn a creic. Agus tha sin a cheart cho fior mu ’n
acuinn, mu ‘n bhathar each, mu na truncaichean ’s mu na maileidean a
tha sinn a creie. F. Falconer & Son,

Sraid Shearlot, Sidni, C. B.



Naigheachdan.

Rinn an stoirm a bh’ ann maduinn
Di-satharna s'a chaidh call mor air
luchd-iasgaich nan giomach., Bha
moran dhe na trapaichean air am
bristeadh ’s air an sguabadh air falbh.

Bha spraidheadh ann am wméinn am
Pittsburg, Pennsylvania, toiseach na
seachdain §'a chaidh, agus bha sianar
dhaoine air am marbhadh, agus seachd-
nar air an lebnadh. Bha fiach mbhilt-
ean dolair air a chall.

Tha buidheann mhor de luchd-ob-
rach air Zrack an C. P. R. aira dhol
a mach air strike. Tha iad ag iarraidh
tuilleadh tuarasdail.” Tha mu cheithir
mile dhiubh ann air fad, agus ma
sheasas iad a mach tiine fhada euiridh
iad an rathad 'na thamh. Cha ghabh
na earbaid cumail air obair mur bian
rathad air a chumail an deagh uidh-
ean.

Tha Morair Citchener ag innse gu
'n deachaidh da mhile sia ceud ’s da
thichead de na Boerich a chur as an
rathad ceud mhios an t-samhraidh, le
bhi air am marbhadh, air an glacadh,
no le iad fein a thoirt suas. A cheud
naodh latha dhe 'a mhios so chaidh

dluth air coig ceud eile chur a thaobh.

air an doigh cheudna.  Thatar mar
sin "gan lagachadh ’s 'gan cisneachadh
a lion beagan us bheagan, agus tha e
goilleir gur e sin fhéin an aon doigh
air an gabh iad ceannsachadh.

Chaidh balbhan & am b’ ainm Mae-
a-Ghobha, aois tri fichead bliadhna, a
bhathadh faisg air Point Aconi mad-
uinn Di-sathairne g'a chaidh, Dh’thag
e ardhachaidh, an New, Campbellton,
maduinn Di-haoine le bata, ’se air son
a dhol gu ruige Glace Bay. Maduinn
Di-sathairne thainig an stoirm  air
agus bha am bata air a bhristeadh air
na creagan aig Little Table. Fhuair-
eadh corp an duine bhochd air a
chladach am feasgar sin fhéin. Bha
e na glneusmchu, agus na dhuine gle
dhichiollach air zon a bhedlaind a
chothachadh.

Tra daoine gle bhuidheach de Phdl
Crugar air son e char roimhe fuireach
air falbh as na Staidean air an t-samh-
radh so. Tha aiveamh .mhor de
s luagh a mhuinntir na Roinn  Horpa
aiins na Staidean: sluagh a tha aineol-
ach agus ann an tomhas borb; bhiodh
buaidh mhor aig Crugar ’s aig a chuid
oraidean thairis ‘air an t-sebrsa sin,
agus na 'n tigeadh e ‘nam measg cha'n
ell thios nacb fhaodadh e trloblmd a
dheanamh do riaghladh na dithcha.
Fanadh Mr. Crugar aig a thigh ag
aire 'n airgeid a thug e leis as an
Transbhaal, agus bidh riaghladh nan
Staidean agus an sluagh a ’s fhearr a
th’ anns an duthaich fada’na chomain.

Tha co-sheirm gu bhi aig Miss Ami
Mhoraidh ann an Talla nan Daoin’
Oga (Y. M. C. A.) sa bhaile so oidh-
che Diluain g’a tighinn. Is e brain
Albannach a bhios 1 sinn air fad, agus
nam measg bidh aireamh de db’ drain
Ghailig. 'Nuair a bhies 1 a’ seinn nan
oran Ghailig bidh i cluich’ nam fonn
air a’' chlarsaich, an inneal-chinil a
chleachd na Gaidheil o shean, aguas
auns an bheil cedl anabarrach briagha.
Tha Ami Mhoraidh a faotainn clit
mor mar bhan-dranaiche anns gach
aite ’s am bi i, agus tha dochas againn
gum bi tigh lan 'ga feitheamh oidhche
Di-luain. Bheiremnaid combhairle air
gach aon alg am bheil meas air cetl binn
na Gaidhealtachd a dhol ’ga h-éisd-
eachd. Bidha cho-shreim a’ toiseach-
adh aig ochd uairean. Gheibhear a
stigh air 3D sentichean.

MAC-TALLA

A reir sgeoil nam paipearan-naigh-
eachd, tha na Vanderbilts air chul na
cuideachd a tha ’gabhail os laimh
rathad-iarainn a chladaich a deas a
thogail, agus tha Rockfeller air ciil na
cuideachd a tha ’cladhach air son na
h-olla aig Loch Ainslie. Tha sinn a
CI‘GIdSlDIl gu bheil na sgebil sin ¢ho
fior ’sa tha. e gu bheil dume n cul na
gealaich.

Chaidh duine mhuinntir a Bheighe
'n Har, Tain Domhnullach, a mharbh-
adh ann am méinn an Dominion No 1
maduinn Di-ciaduin le meall cloiche a
thuiteam air. Bha e ag obrachadh
aon de dh’ innealan gearraidh a ghuail
nuair a thachair an sgiorradh a chuir
crioch air a bheatha. Bha a chorp air
a ghitlan do’'n Bheighe 'n Ear feasgar
an latha sin fein, air a leantuinn le
aireamh mhor de bhuill Comunn
Stuaime na Croise. Bha e naodh
bliadhna fichead a dh’aois. Cha robh
mac aig a pharantan ach e-féin, agus
bidh a bhas na buille throm dhaibh.

Thaisich an t-each iaruinn ri ruith
eadar Port Hastings agus Broad Cove
Di-satharna ¢'a chaidh, an coigeamh
latha deag dhe'n mhios. Cha bhi an
trein a falbh ’sa tighinn ach aon uair
’san latha fad dha no tri mhiosan gus
am bi an rathad air a chur an deagh
unidheam air son na h-obrach, ach an
deigh sin bidh duil rii bhi falbh sa
tighinn dh’ fhaodte da uair 'san latha.
Thatar a deanamh gum bi an rathad
air a chur cho fads tuath ri Cheti-
eamp, agus mar an ceudna gn 'm bi
meur dhe 'n rathad air a chur eadar
Broad Cove, is Orangedale, a dhol
troimh Hogomah. Ma: thachras sin uile,
agus bi ar durachd gu 'n tachradh,

. bidh muinntir siorracad Inbhirnis air

am freasdal gu math le rathaidean-
inruinn.

Tha aireamnh mhor Eadailteacli anns
a’ bhaile air an t-samhrach =o, agus
ged & tha a’ mhor chuid dhiubh ’'nan
daoine rianail, sitheil, tha cuid dhinbh
a toirt dragh gu ledr do luchd &
cheartais. Tha e na ni cho cumanta
fear dhiubh a bhi air a stobadh le fear
eile ann an sabaid ’s :nf,h eil moran a
nise ‘cur suim anns a’ chiis ach iadsan
a bhios an cois an dleasdanais timeh-
ioll na etrtach. TIha e cho nadurra
do ’n Eadailteach sgian a thoirt ris an
am na h-aimhreit ’sa tha e do’n
Ghaidheal no do'n Ghall a dhorn a
chleachdadh. Ach cha’n eil teagamh
ma theid a nochdadh dhaibh gur a
cionta bhi cleachdadh sgeine ann an
sabaid a bhios air a pheanaisteachadh,
nach ionnsaich iad ri tine na sgeinean
thagail uapa.

Tha an Riaghladh Breatunnach an
deigh a shuidheachadh gu 'm bi roinn
mhor de chosguis a chogaidh ann an
Africa mu Dheas air a phaigheadh le
cisean o leagail air méinnean Oir an
Transbhaal. Cha 'n eil duine bed
nach aidich ceartas an t-suidheachaidh
sin ach luchd-seilbh nam méinnean
féin. DMur bhitheadh na méinnean
sin, agus an sluagh mor a chruinnich
g an ionnsnidh, cha n eil teagamh
nach gabhadh an cogadh seachnadh,
oir s ann eadar luchd-seilbh nam
meinnean agus riaghladh an Trans-
bliaal 2 dh’ éirich a chdmhstri an tois-
each, agus mar sin tha e iomchuidh
gu ledr gu 'm biodh cuid de 'n chosg-
uis air a chur air na méinnean. Tha
leth-cheud millein punnd Sasunnach,
no da cheud gu leth millein dolair, air
a leagail orra; ni sin uallach-cise an
t-sluaigh ann am Breatunn moran na
’s aotruime na bhitheadh e na’n cuirte
mu'n coinneamh cosguis a’ chogaidh
gu h-omlan a phaigheadh.

: Cha 'n etl sinn cruaidh ortl

«<])iiair a tha sty a tairgse dbut
bbargan mar a leanas :

Larigans olla-chairte air $1.10—bha iad
roimhe so $1.75. Dongola Bals, le buinn
dhubailte, air $1.15—tha ceannaichean
eile faotainn $1.75 orra. Da phaidhir de
shocsaichean cloimhe air cairteal dolair,
agus am paidhir bhrog a’s fhearr a chuir
thu riamh air do dha chois $3.00. Tha sinn
a deanamh ar n-uile dhichioll air luach -
t’ airgeid a thoirt dhut ann an caiseart,
agus theid sinn an urras air gach paidhir
a chreiceas sinn.

H. H. Sutherland & Ceo.
Bathar Cruaidb =

BATHAR CRUAIDH
SOITHEACH-COCAIREACHD
PAINT agus OLLA

UIDHEAM SAOCIRSNEACHD.

Tha sinn &’ creie air na piﬁisean a’s isle.

SYDNEY HARDWARE Co.,
Sydney Hotel Block.

Tha sinn a’ cumail
gach seorsa : : : @

Telephone 228.
Feb. 20,’01—1yr

elly & Dodge,
Dealbhadairean.

Seomar Dhealbh os cionn Stor Aonghais Mhic Guaire

g -.._,,.,

| OBAIR MHATH AIR A DEANAMH AN |_
! EALAMHACHD AIR PRIS REUSANTA [

Cordaidh i Riut.

Faic' ar n-Obair. -
Ulaireadairean....

laltham agus €EIlgin

AlR.......

$7.50 agus $10.00.

ez Seorsachan eile air $1.75, $4.00, $5.00, agus suas.
Theid sinn an urras orra uile.

K. Bezanson,

Sraid Shearlot, Sidni.

AMHERST BOOT & SHOE Mig. Co.,

Amherst, N.

A Chuldeachd Ghriasachd a’s l'lotha tha ’s na
Roinnean Iseal.

Stor Sheudan us
Ghloineachan Sula.

Tha ar Brogan, agus gach seorsa caiseirt a tha sinn a deanamh, an deigh ainm
mor fhaotainn.

Tha ‘Mr. D. F. Domhnullach,
Breatunn ’s taobh an ear Nobha Scotia, nair ’san raidhe.
tha sinn a’ cumail aig 153 Granville Street.

a Stellarton, &’ eur cuairt os ar leth air Ceap
Ann am baile Halifacs






